
2015ko urriaren 16an inauguratu zuten Gasteizko Montehermoso kulturunean oihaneder. Bost urteotako 
ibilbidea eta etorkizunera begirako erronkak azaltzeko zein urteurrena jai giroan ospatzeko ekitaldia prestatu 
du ostiralerako euskararen etxearen kudeaketaz arduratzen den lazarraga kultur elkarteak.
testua: Mirian Biteri. argazkiak: Mikel Buruaga eta saioa Fernandez de arangiz. 

O
ihaneder Euskararen Etxeak bost urte bete ditu 
egunotan, eta urteurrena behar bezala ospatzeko, 
ekimena antolatu du egitasmoaren kudeaketaz 
arduratzen den Lazarraga elkarteak. Bi zatitan egongo 
da banatuta ospakizuna: 19:00etan, urteurren 
emanaldia egingo dute Oihanederreko Ortuño aretoan, 
bost urteotan erakunde ezberdinetako eta elkarlanean 

ibili diren eragileetako ordezkariekin eta baita erabiltzaileekin ere. 
Orain arteko ibilbidearen eta etorkizunera begirako erronka 
nagusienen errepasoa egingo diete bertara gonbidatutakoei. 
Ordubete beranduago, ospakizun irekia hasiko da Falerina 
tabernan, jan-edanekin eta musikarekin. Saio parte-hartzailea 
izatea da asmoa, eta hortaz, kultura eta euskara arloko lagun 
ezberdinek izango dute musika jartzeko aukera.  

Euskararen Etxeak orain bost urte betetzen baldin baditu ere, 
askoz lehenagotik zebilen euskaltzale talde bat helburu horretarako 
lanean. 2009an, Gasteizko Udalak euskara ardatz izango zuen 
azpiegitura bat egitea adostu zuen, eta martxan jartzea lortzen ez 
zutenez, hiriko kultura eta euskara arloko 30 bat lagunekin 
osatutako bilerak egiten hasi ziren; eta, horri jarraiki, 2011n 
Gasteizko Kafe Antzokiaren Aldeko plataforma sortu zuten. 
Manifestu bat aurkeztu zuten lehenik eta behin, kultura munduko 
100 lagunen sinadurarekin, Udalari hitza bete zezan eskatzen. 

Oihaneder, 
bigarren 
hankaren zain 

Lazarraga elkarteko Manu Diaz de 
Barcena, Iñaki Lazkano eta Iker Durana, 
Oihaneder Euskararen Etxean.           
mikEL buruAgA

Sakonean



Sakonean

Handik gutxira, Lazarraga kultura elkartea eratu zuten, 
aldarrikapenari izaera legala emateko. 

"Bi hankadun proiektua"
Hasieratik helburu bikoitza izan du Lazarraga kultura elkarteak. 
Horren harira, honakoa azaldu du bertako kide Iñaki Lazkanok: 
"Hasieratik erabaki genuen Gasteiz Kafe Antzokiaz gain, nahi 
genuela beste zerbait, eta hortik sortu zen Euskararen Etxearen 
ideia". Ordurako, bazeuden Euskal Herrian beste experientzia 
batzuk martxan, hala nola, Bilboko Kafe Antzokia, Durangoko 
Plateruena edo Elgetako Espaloia. Guztiak aztertu eta "onenaren 
bildumarekin" Gasteizerako bigarren egitasmo baten lehen urratsak 
egiten hasi ziren. "Horregatik esan dugu beti bi hankadun proiektua 
dela gurea. Kafe Antzokia Bilboko edo Durangokoaren antzekoa da, 
Euskal Herriko sortzaileei gune bat eskaintzeko azpiegitura 
egokitzea, batetik. Eta bestea izan dadila gehiago Gasteizen 
euskararen normalizazioan eragingo duen proiektu bat, euskarazko 
sormena bultzatzea, hiriko euskaltzaleen taldeak saretzea, 
komunitatea trinkotzea eta, azken finean, euskaldunen erreferente 
bilatzea helburu izango duena".    

Burututakoari forma eman eta Udalarekin negoziatzen hasi ziren. 
Euskararen Etxea Montehermoso Kulturunean martxan jartzea izan 
zen lortutako lehen fruitua. 2014ko urriaren 16an inauguratu zuten 
Oihaneder. Pozik daude bost urteotako ibilbidearekin, hasieratik 
gaur egunera arte "sekulako bilakaera" izan duelako proiektuak, eta 
dagoeneko "erreferente" bilakatu delako. Horrekin batera, gaineratu 
dute "bilakaera naturala" izan dela, "ez garelako etorri inor 
ordezkatzera, batzera baizik". 

"Hasiera ez zen 
erraza izan, 
ProiektUa eGUn 
Batetik Bestera 
jarri zelako aBian"
iker durana

2015eko urriaren 16an inauguratu zuten Oihaneder Euskararen Etxea.

"Bilakaera 
natUrala izan da ez 
Garelako etorri 
inor ordezkatzera, 
Batzera Baizik"
iñaki lazkano 

"orain, eUskararen 
etxearekin, eUskal 
sortzaileek 
Badakite non eGinGo 
dieten kasU"
Manu diaz de Barcena 

60 proposamen urtero
Lazarragako Iker Duranak onartu du hasiera ez zela erraza izan, 
proiektua "egun batetik bestera" jarri zelako martxan, eta, hortaz, 
denbora nahikorik ez zutela izan "gauzak behar bezala" egiteko. 
Baina programazioa eta estrategiak ondo finkatuz eta euskal eta 
kultura arloko eragileei proiektuaren berri emanez, helburua 
betetzea lortu dutela azpimarratu du. "Bilakaera izugarria izan da, 
lehenengo bi urteetan proposamen gutxi iritsi baziren ere, egun, 
Euskal Herri osoko eragile eta artistek bidalitako 60 bat jasotzen 
ditugu urtero", adierazi du Duranak. Elkarteko Manuel Diaz de la 
Barcena ere bat dator horrekin: "Egiaztatuta geratu da Euskararen 
Etxea beharrezkoa zela, besteak beste, Euskal Herrian sortzen 
diren lanak Gasteizera heldu ahal izateko; lehen, emanaldi 
isolatuak ziren Principal antzokira edo Jimmy Jazz aretora 
etortzen zirenak. Orain, euskal sortzaileek badakite non egingo 
dieten kasu, gero, asko egin ezingo badira ere".    

Ehunka izan dira denbora tarte horretan egin diren jarduerak; 
asko eta askotarikoak. Gogoan dute, bereziki, hasieran, 
Rockomikiak erakusketaren inguruan antolatutako ekimenak. 
Programazioa zikloetan oinarritzen da, horietako asko beste 
eragileekin elkarlanean antolatutakoak dira: UEU-rekin batera, 
Hizkuntza gutxituak ezagutzeko Hitz Adina Mintzo; GEU-rekin, 
Begi Belarri; edo formatu txikiko kontzertuen Eskilarapeko 
Soinuak zikloa. Horrez gain, igande arratsaldetan, Euskal Herrian 
sortzen diren euskarazko ikuskizunak eskaintzen dituen Saski 
Naski zikloa dute. Adibideak baino ez dira. 

Dena dela, eraikinak berak eta tokia Montehermoso 
Kulturunearekin elkarbanatu behar izateak mugatu egiten du 
Euskararen Etxearen eskaintza. "Harreman ona dugu eta ekintza 
gehienak egin ahal izan ditugu, batzuetan koordinazio arazoak 
izan baditugu ere; iaz, adibidez, erakusketa bakarra egin ahal izan 
genuen, beraiek asko zituztelako antolatuta. Baina biok ikasi egin 
dugu", aipatu du Lazkanok. Bestalde, eraikinaren ezaugarriengatik 
ezinezkoa da bertan formatu ertaineko ikuskizunak eskaintzea.   

Gasteizko Kafe Antzokiak emango dio arazo horri irtenbidea. 
Diaz de la Barcenak gogorarazi du, oraindik sinatu gabe badago 
ere, proiektuaren lehiaketak dagoeneko irabazle bat duela. Behin 
esleituta, sei hilabeteko epea izango du enpresa horrek behin-
betiko proiektua garatzeko, eta beste 18 hilabete lanak egiteko. 
Bitartean, beste erronka bati egin beharko dio aurre Lazarraga 
kultur elkarteak: hain zuzen, proiektuaren kudeaketa, finantzazioa 
eta izaera juridikoa zehaztu beharko du. Oinarri sendoak jarri nahi 
dizkio "bi hankadun" proiektuari. 

Euskararen Etxearen 
izenaren jatorriaren 
inguruan, eraikinak berak 
eman zuela azaldu du 
Iñaki Lazkanok. Izan ere, 
azken urteotan, eraikina 
Montehermoso jauregia 
bezala ezaguna izan bada 
ere, euskarazko hitz 
batean du jatorria: hain 
justu ere, "Oihaneder". 
Are gehiago, 
ur-biltegiaren izen 
ofiziala Oihaneder da. 

Argitu du Henrike 
Knörrek eman zuela 
jatorriaren berri. "1520an 
edo sortu zenetik, 
agirretarren jauregia izan 
zen XVII. mendera arte. 
Orduan, bertako agirretar 
baten emazteari markesa 
titulua eman zioten, 
Espainiako erregeen 
semeak zaintzen 
zituelako; Nafarroan 
zuen jatorria, Oihaneder 
izeneko jauregian, 
Irurtzun ondoko herri 
batean. Izen hori 
aukeratu zuen 
markesgorako, baina 
Espainiako gorteek 
'Montehermoso' moduan 
itzuli egin xzuten. Hortik 
dator izena". 

Oihaneder, 
jauregiaren 
berezko izena

Protagonista

D
atozen Espainiako hauteskundeetan 
Equo alderdiak Unidas Podemosekin 
zuen aliantza hautsi eta Iñigo 
Errejonek sortutako Más País alderdi 
berriarekin koalizioan joateko 
erabakiak marka berdearen haustura 
ekarri du. Juantxo Lopez de Uralde 

diputatuak (Donostia, 1963) alderdia uztea 
erabaki du, eta Unidas Podemosen barruan 
jarraitzeko erabakia agertu du, koalizioaren 
barruan "espazio berde" bat sortzeko 
helburuarekin. Bertan orain arte egindako lanaren 
balioa nabarmendu du ekologistak.
Equotik ateratzea erabaki duzu. Nolakoa izan da 
erabaki hori, maila pertsonalean?
Gogorra izan da, nik proiektu horren alde asko 
eman dudalako; baina, Equok hartu duen 
erabakia ikusita, pentsatu dut zuzenena dela nik 
alderdia uztea. Kontu hau guztia Madrilgo 
Equoren eta Iñigo Errejonen interesen 
araberakoa izan da. Equoren marka behar zuten 
hauteskundeei begira leku guztietan aurkeztu 
ahal izateko eta beraiek berdeak direla 
aldarrikatzeko. Baina ez da egon eztabaidarako 
tarterik. Halako aldaketa garrantzitsu batek 

eztabaida bat behar du. Unidas Podemosekin 
joateko erabakia asanbladan hartu zen. Oraingoa 
militanteen botazioan oinarrituta hartutako 
erabakia izan dela diote, baina nik ez dut 
onartzen. Batez ere, Madrilgo eta Valentziako 
militanteek bozkatu dute, haiek dutelako 
gehiengo demografikoa. Despopulatutako 
Espainia osoa alde batera utzi dute. Gainerako 
lurraldeak oso egoera deserosoan geratu dira: 
Euskadi, Gaztela eta Leon, Gaztela Mantxa, 
Extremadura, Katalunia... lurralde horietan 
Unidas Podemosekin akordioak zituzten, baina 
orain erabaki horrekin topo egin dute. 
Unidas Podemosen barruan "espazio berde" bat 
sortzeko asmoa agertu duzu. Nola gauzatuko da hori? 
Oraingo lehentasuna da kanpainan aritzea, baina 
Unidas Podemosekin batera egindako lanak 
jarraipena izan behar duela uste dut. Modu 
eraginkorrean aritu ahal izateko, Unidas 
Podemosen barruan espazio berde bat egon 
behar da. Suposatzen dut logikoena izango dela 
alderdi berri bat sortzea, etorri nahi den 
jendearekin. Jende asko dago horretarako prest. 
Askotan ematen du kontua dela Juantxo 
munduaren kontra, baina ez naiz ni bakarrik. 

"Energia oligopolioari 
aurre egiteko 
borondaterik ez dago"
jUaNtxo loPEz dE UraldE unidas PodeMoseko hautaGaia 

equo alderdiaren barruan haustura izan da, eta horren ondorioz Juantxo lopez de uralde arabako 
diputatuak alderdia utzi eta unidas Podemosekin batera hauteskundeetara aurkeztea erabaki du. urte 
hauetan koalizio horretan zein kongresuan ekologismoaren ahotsa sartzea lortu dutela babestu du 
Greenpeaceko zuzendari ohiak. testua eta argazkiak: juanma Gallego.

Eta nola geratuko da orain Equo Euskadi, adibidez?
Aurrekoan aipatu dizkizudan beste interes horiei 
lotutako bozketa baten arabera baldintzatuta 
daude; bozketa hori onartu dute. Ni ez naiz beste 
kideekin polemikan sartuko. Hauteskunde 
hauetan Euskal Autonomia Erkidegoan Equo ez 
da aurkeztuko, eta gero erabaki beharko dute. 
Suposatzen dut hauteskundeen emaitzen arabera 
jendeak hautu bat edo bestea egingo duela.
IU-Berdeak, Unidas Podemos-Equo, Más País-Equo... 
askotan berdea ezkerreko alderdien marka bihurtu da. 
Benetako aukerarik al dago alderdi horien barruan 
politika berdeak abiatzeko?
Ni politikan lubaki ekologista jarraituta sartu 
nintzen, eta horrela jarraitzen dut. Kontua da 
zauden marko politikoan norainokoa den posible 
lan ekologista bat aurrera eramatea. Sortu 
zenean, Equo instituzioetatik kanpo zegoen, eta 
gure eragin politikoa hutsa zen. Unidas 
Podemosera batu ginenean eta kongresura iritsi 
ginenean, berriz, gure rola oro esanguratsua 
bihurtu zen. Geneukan garrantzi kuantitatiboa 
izanda, kualitatiboki oso eragin handia izan 
dugu, eta erabakigarriak izan gara bai programan 
zein ekinbide politikoetan. Bide-orria markatu 

dugu. Desadostasunak ere egon dira, noski, baina 
izan dugun eragina erabakigarria izan da. Hori 
marka non geratzen den baino garrantzitsuagoa 
da. Urte hauetan guztietan Espainian ekologismo 
politikoaren abangoardian egon gara. Nik beti 
diot ekologismoa ez dela esaten, egin egiten dela. 
Funtsean, lortu dugu aldaketaren espazioan 
pisua duen talde batek bere gain hartzea 
errebindikazio ekologistak. Azken urteetan inork 
ez duena egin. Horregatik, ez zait justifikagarria 
iruditzen aliatu horiek aldatu eta beste 
norbaitekin joatea. Ez dago, une honetan ez dago 
Más País-ekin joateko inolako arrazoi 
programatikorik.
Egindako lan horretan, zer nabarmenduko zenuke?
Tira, ehunka ekinbide aurkeztu ditugu. PPk egin 
nahi zuen bioaniztasunaren legearen aldaketaren 
aurka aritu gara, adibidez; beste inor gabe 
babestu dugu –eta irabazi dugu– erabilera 
bakarreko plastikoen aurkako borroka, eta 
larrialdi klimatikoari buruzko adierazpena 
aurkeztu genuen. 2015ean Kongresuan sartu 
ginenean klima aldaketaren batzordea 
azterketarako batzordea zen, eta hori legegile 
bihurtzea lortu genuen. Parke nazionalen 

Protagonista

sarearen eraketa babestu dugu, eta gai 
nuklearrean ordura arte inoiz ez bezala borrokatu 
gara. Garoñaren itxieran erabakigarriak izan 
ginela esango nizuke. Eta orain oinarrizkoak 
iruditzen zaizkigun gauzak lortu ditugu: pentsa 
Parisko akordioa ere ez zegoela berretsita! Dena 
dela, ekinbide zehatzez gain, nabarmenduko 
nuke lortu dugula Kongresuan eztabaida 
ekologista sartzea. 
Independente gisa aurkeztea erabaki duzu. 
Hauteskundeen ondoren, Pedro Sanchezekin bigarren 
negoziaketa bat suertatzen bada, zer eskatuko duzu? 
Sanchezekin izandako negoziaketak oso 
konplikatuak izan dira. Unidas Podemosek izan 
zitzakeen ministerioen artean, Trantsizio 
Ekologikorako ministerioa zen kezka gehien 
eragiten zionetako bat, ez dagoelako benetako 
borondaterik energiaren oligopolioari aurre 
egiteko, eta horren aurka ez baduzu egiten ez 
dago modurik klima aldaketari aurre egiteko. 
Sanchezek apirilean ezkerrari begira egin zuen 
kanpaina, baina eskuinarekin gobernatu nahi 
duela dirudi. Orain nire kezka da emaitza on 
nahikoa lortzea politika horiek baldintzatu ahal 
izateko.
oposizioan geratuta ere, adostasun batzuk lortzeko 
modurik egongo al da?
Dagoen gobernua egonda, badira hainbat gauza 
guretzat lehentasunezkoak izango direnak. Eta 
saiatuko gara aurrera ateratzen. Klima 
aldaketaren legea, adibidez, behar beharrezkoa 
da, eta ezin dugu denborarik galdu. Beste 
borroketan ez bezala, ekologismoan denboraren 
aurka borrokatzen ari gara. Ezin dugu denbora 
galdu esperimentu antzuetan. Errejonen alde 
Equok egin duen apustu honek huts eginez gero, 
ekologismo politikoa instituzioetatik at lau urtez 
kanpo geratuko da, eta hori onartzerik ez dago. 
Ezker klasikoaren barruan industriari lotutako 
langileriak pisu handia izan du. Nola azalduko diozu 
meatzari bati deskarbonizatzearen beharra?
Horretan asko aurreratu dugu. Karbonotik 
aldentzeko prozesu hori martxan dago, eta 
meatzari horrek ikusi behar du benetan 
borondatea dagoela alternatiba ekonomikoak 
lortzeko. Klima aldaketaren aurka mobilizatzen 
ari diren guztiek argi daukate trantsizio hori 
justua izan behar dela. Horretan ahalegin handia 
egin behar da, galtzailerik gabeko trantsizioa 
behar dugulako, lanpostu berriak sortuz. 
arabari dagokionez, zeintzuk dira kezka gehien 
sortzen dizuten gaiak?

Hiriburuari dagokionez, Gasteizek jauzi bat eman 
behar du hiri berde bezala, orain topikoan geratu 
delako hori. Trenaren lurperatzea, adibidez, 
gakoa da. Bestetik, badira ere Nerbioi ibaiaren 
garbiketa, Garoñaren eraistea, Barrongo urtegia, 
AHTaren bide berriak... horretan jarraituko dut. 
Baina bereziki automobilgintzaren gaiak sortzen 
dit kezka. Uste dut ez dela aztertzen ari 
perspektiba nahikoarekin. Dieselaren alde egitea 
oso epe laburrera begiratzea da. Datozen 
aldaketen aurrean industria hori atzean ez 
geratzea bermatu behar dugu. Bestela oso eragin 
negatiboa izan dezake enpleguan.  

"Beste Borroketan ez Bezala, 
ekoloGisMoan denBoraren 
aUrka leHiatzen ari Gara"

"eGon den HaUstUra MadrilGo 
eqUoren eta iñiGo errejonen 
interesen ondorioa izan da"

"Espazio berde" berri bat sortu nahi du Lopez de Uraldek. 

Iritzia

G utxitan hitz egiten dugu, modu lasaian eta esplizituan, 
pertsona modura ditugun behar ez materialez. Ez nago 
seguru zein izan daitekeen zailtasunaren jatorria edo 

zergatia. Beharbada arbasoengandik jasotako informazio genetikoak 
bultzatzen gaitu geure premia emozionalak nolabait gordetzera 
oihan zibilizatuan, zer gerta ere. Beharbada ez gara (oraindik?) 
komunikazio mota horretan trebatu kulturalki, sozialki. Beharbada 
ez dugu geure burua edota gorputza nahikorik ezagutzen eta, beraz, 
ez dugu (oraindik?) ongi ikasi zer behar dugun. 

Aurreko zailtasun egiturazkoari, pertsonaren mundualdia laburra 
gertatu ezean, beste traba bat erantsi ohi zaio. Izan ere, gure arteko 
solasaldietan nekez agertzen ditugun beharrak aldakorrak dira: 
biziaren ibilbidean gorputz-gogoa moldatu ahala aldatzen dira 
geure premiak ere. Bistan denez, behar dinamiko horiek 
identifikatuta eta ingurukoekin egoki komunikatuta, norberaren 
ongizatearen maila dezente handiagoa izan daiteke, bai eta denon 
arteko bizikidetzaren kalitatea ere. 

Hortaz, arazo bikoitza dugula ematen du. Alde batetik, ez gara gai 
argi eta adeitsu aritzeko geure ekintzen atzean dautzan emozioez 
eta haiei estuki lotutako beharrez. Oro har, esan dezadan bide batez, 
argitasuna eta adeitasuna uztartzeko gaitasunak (oraindik?) ere kale 
egiten digulakoan nago. Beste aldetik, ez gara gai etengabeko 
bilakaera naturalean dauden geure beharrak identifikatzeko, 
komunikatzeko eta, ondorioz, adosteko. Hartara, oraingo helduak 
ez du behar lehengo gazteak behar zuena edota –gauzak ondo 
bidean– geroko zaharrak beharko duena. 

Lagunok: gutxitan hitz egiten dugu geure beharretik, geure 
beharrez; eta askotan, beste pertsonez eta gauza mortuez.  

BeHarBada ez Gara 
(oraindik?) 
koMUnikazio Mota 
Horretan treBatU 
kUltUralki, sozialki

Geure beharrak

edU zelaieta anta
idazlea eta irakaslea



iritzia

I stiluak hiriburu katalanetan, errepide mozketak, 
manifestazioak, grebak… Kataluniako prozesu 
independentistan orain arte ikusi ez den giroa dago kaleetan. 

Atzoko liskarrak, gaurkoak eta, seguruenik, hurrengo egunetan 
emango direnak gizarte handi baten haserrearen neurgailu ezin 
hobea dira. Baina, zergatik atera da amorrua orain eta ez duela bi 
urte? Zer gertatu da katalanak egunez egun protestaka ibiltzeko? 
Arrazoiak arrazoi, badago atentzio berezia ematen didan bat: 
Gorenaren sententziak katalan askoren egitateari buelta eman dio, 
pentsaezina zen errealitatea euren begi aurrean kokatu du: 
beharbada, Estatu espainola ez da pentsatzen zuten bezain 
demokratikoa.

Euskal Herrian ondo dakigu Madriletik eraikitzen den errealitateak 
ez duela beti egitatearekin bat egiten. Oso atzera joan gabe, 
adibidez, Altsasuko auzia daukagu. Gertakizun berari buruzko 
interpretazio oso ezberdinak daude Ebrotik behera edo gora. Orain 
ez hainbestera arte, Katalunia, nolabait, "errealitate 
konstituzionalaren" parte zen. Orain dela bi urteko 
erreferendumarekin errealitate horretatik urruntzen hasi ziren 
katalan asko, baina presoei jarritako sententziak urruntze honen 
bukaera puntua izan dira. Begiak errealitate berriari ireki dituzte eta 
amorrua sentitzen dute. Alde batetik, Estatu espainiarretik datozen 
neurriak mendeku bezala ikusten dituztelako. Bestalde, "errealitate 
konstituzional" horrek hainbeste denboraz "engainatuta" eduki 
dituelako. Egun hauetan egiten ari diren manifestazio eta protesta 
guztietan Kataluniako kaleetan bi errealitateen arteko talka ikusi eta 
entzun daiteke.

Tamalez, hauteskunde orokorrak hemendik hilabete eskasera 
izango dira eta bi errealitateen arteko talka inoiz baino handiago 
izango da. Alderdi espainolak Katalunian gertatzen ari denaren 
irudia euren neurrira eraikiko dute bozen emaitzak hobetzeko. Kasu 
honetan, eurentzat hobea dena, katalanentzat txarra izango da, argi 
eta garbi. Izan ere, Euskal Herriarekin batera, eraikitako 
errealitateak herri hauetatik kanpo boto sortzaile itzela diren 
heinean, egoera ez da hobetuko. Bitartean, Katalunian errealitate 
berri batera esnatzen diren pertsonak gero eta gehiago dira. Eta 
behin ezkutatu izan dutena ikusten denean, ez dago atzera 
bueltarik. Hor dago gakoa. Horregatik atera ziren atzo kaleetara, eta 
horregatik aterako dira gaur eta bihar eta etzi: kokoteraino 
daudelako.  

katalUnian Gero eta 
GeHiaGo dira 
errealitate Berri 
Batean esnatU 
direnak

Bi errealitate

oier llinas villasante
kazetaria

#Franco

O stegunean atera dituzte 
Francisco Franco 
diktadorearen 

gorpuzkiak Erorien Haranetik 
Pardo-Mingorrubioko 
kanposantuan hilobiratzeko. 
2018ko abuztuan gobernuak 
dekretu bidez onartu zuen 
Memoria Historikoaren Legea 
aldatzea eta Franco 
mausoleotik ateratzea. Asmoa 
iragarri zutenetik, ordea, 
hamaika helegite aurkeztu 
dituzte diktadorearen familiak 
eta aldeko taldeek.

@anaMenaBar

sarean Espainian inork ez du frankismoa epaitu, justizia 
egin. Esaiozue mutazioa, transformazioa, 
legitimazioa: trantsizioa esaten diote. Eta hor 
dabil piztia harro epaitegi, komunikabide, kale, 
hautetsontzi, kalean, bizirik, legezko...

jon Maia 
soria

@maia_jon

Momia airez atera behar dute Erorien 
Haranetik. Bada farolarik han?

ziGor 
etxeBUrUa  
@zetxeburua

Seguru Donostiako irlako obrak ez direla 
Franco bertan hilobiratzeko?
Azken batean, Francok asko maite zuen 
Donostia, eta uda asko pasatzen zituen hirian. 
#EzDakitBa #UsainTxarraHartzenDiot

Martin kitto
@martin_kitto

Francoren gorpuzkiak ateratzea eta Erorien 
Harana horrela uztea alferrikakoa iruditzen zait.

eneko 
Fernandez
@enekogara

"Frankismoa: Francisco Franco hil zen, baina 
lur azal azalean lurperatu zuten". Joseba 
Sarrionandia, 'Hitzen ondoeza'. 
#SpainIsAFascistStateketxUs

@ketxus1

Zer zentzu du Franco deshobiratzeak gorpua 
eramango duten tokian omenaldiak egiteko 
aukera egongo bada?karrankari

@enekuttun

iritzia



Astearte arratsaldean bukatu dute Latiorroko trenbide gaineko 
metalezko zubia kentzen, Laudion. Lanak astelehen gauean egin 
behar zituzten langileek, baina ezin izan zuten trenbide gainean 
dagoen zubia kendu. Kalkulu akats baten ondorioz, operazioa 
gelditu behar izan zuten, hain zuzen, garabia eta zubia erortzeko 
arriskuan omen zeudelako. Gainera, goizeko ordu txikitan, zubi 
alboan dagoen etxebizitza hustu behar izan zuten, eta hirurogei 
pertsona inguruk Zubiko Etxean eman behar izan zuten gaua. Ugao 
eta Amurrio artean Renfeko zerbitzua ere bertan behera geratu zen, 
eta autobusak jarri behar izan zituzten. argazkia: aiaraldea.eus 

Kostata kendu dute Latiorroko zubia

Bidali zure 
argazkiak testu 
labur batekin: 
erredakzioa@alea.
eus

iruditan

ALEA 15

Astekoak gizartea

 

estitxU U. lz.de arkaUte Gasteiz
Adifek atzera bota du Gasteizko 
Udalak Aldaialde ikastetxea erai-
kitzeko eskatu duen lizentzia, eta, 
modu horretan, Zabalganeko 
gurasoek obrak lehenbailehen 
hasteko zuten itxaropena zapuz-
tu du. Udalak datorren udan ara-
zoa konpontzea espero du, baina 
ez dago data zehatzik obrak has-

teko, eta "gutxienez" zortzi hila-
bete beharko direla zabaldu da. 

Oposizioak, berriz, auzian jarri 
du Aldaialde ikastetxea aurreiku-
sita dagoen lurzoruan eraiki ahal-
ko dela, eta "B plan bat" presta-
tzeko eskatu diote alderdi politi-
koek EAJren eta PSEren udal 
gobernuari, Adifek baimenik 
ematen ez badu, bestelako auke-

ra batzuk mahai gainean izateko. 
Halaber, "gardentasun falta" le-
poratu diote alkateari eta Eusko 
Jaurlaritzaren Hezkuntza sailari. 
Era berean, "atzerapen etenga-
beak" eta "konponbiderik ez iza-
tea" kritikatu dute.

alegazioak aztertu arte
Espainiako trenbide-azpiegituren 
operadore publikoaren arabera, 
Aldaialdek okupatuko duen lur-
zatia 2012an onartutako eta in-
darrean dagoen Abiadura Han-
diko Trenaren lurperatze-plana-
ren eraginpean dago, eta, nahiz 
eta proiektu hori albo batera utzi 
zuten, Adifek argudiatu du lurza-
tiaren azterketa informatibo berria 
onartu arte ezin dela ezer egin 
lurzoru horretan. 

Espainiako Sustapen Ministe-
rioak AHTaren lurperatzearen 
inguruan aurkeztutako alegazioak 

aldaialde eskola, 
blokeatuta
hiru urte daramatzate zabalganeko ikasleek Mariturriko barrakoietan, 
ikastetxe berriaren zain. iragan astean jakin zuten auzoko gurasoek 
adifek atzera bota duela aldaialde eskola eraikitzeko baimena.

Aldaialde ikastetxearen eraikuntza lehenbailehen hastea eskatzeko, protesta egin zuten apirilean. ALDAiAbErri gurASOEN ELkArTEA



aztertu eta erantzun ondoren 
etorriko litzateke onarpen hori.

Azken udalbatzan eman du ara-
zo horren berri Aldaiberri Guraso 
Elkarteak, ikastetxearen inguruan 
hitz egiteko eskatuta zuen herri-
tarren txanda baliatuz hain zuzen. 
Gurasoek azaldu dutenez, e-mail 
bat bidali zuen elkarteko familia 
batek Adifera, Aldaialdek okupa-
tuko duen lurzoruaren inguruan 
planak ote zituen jakiteko, eta 
Adifek jakinarazi zion orduan ez 
duela baimenik emango ikaste-
txeko obrak hasteko, harik eta 
lurperatzearen informazio-azter-

lan berria onartu arte. "Harrigarria 
da guk informazio hori izatea zuek 
baino lehenago", aurpegiratu 
diote Aldaialde elkarteko lagunek 
udal gobernuari; eta komunikazio 
falta egon dela adierazi dute: "Adi-
fen e-mail bat jaso behar izan 
dugu zuen arreta izateko".

"tokirik gabe"
Atzerapen berria salatzeaz gaine-
ra, Eusko Jaurlaritzaren Hezkun-
tza sailak hartutako konpromisoak 
ez dituela bete kritikatu dute gu-
rasoek. "Hirurehun ikasle ditu 

gaur egun gure zentroak; hiru urte 
pasatu dira, eta gure ikastetxearen 
eraikuntzari buruz ez dugu inon-
go berririk; Mariturriko behin 
behineko espazioan jarraitzen 
dugu, tokirik gabe. Administrazioa 
ez da ezer egiten ari egoera des-
blokeatzeko, eta harrituta gaude, 
gainera, gurekin duten sentsibi-
litate faltarekin".

Gobernuarentzat, lehentasuna
"Aldaialdeko ikastetxea lehenta-
suna da udal gobernuarentzat", 
azpimarratu du Ana Oregi Gas-
teizko Hirigintza zinegotziak. 
Azaldu duenez, une honetan, 
lanean ari dira udaleko sail guztiak 
lizentzia aurreratzeko."Oso baimen 
konplexua da eta sekula baino 
azkarrago osatuko da. Espero dut 
Sustapen Ministerioak alegazioen 
inguruko ebazpena laster ematea". 

Ildo beretik, Gorka Urtaran al-
kateak ere ziurtatu du datozen 
egunetan obra-lizentzia emango 
dutela, informazio-azterlana onar-
tzearen baldintzapean. "Modu 
horretan, beste izapide batzuk 
arindu ahal izango dira, baina 
lurzoru horretan ezingo dugu 
makina bat bera ere sartu Adifek 
baimena eman baino lehen", ar-
gitu du.

Gauzak horrela, eta azken mo-
mentuan Hezkuntza sailaren eta 
Adifen artean martxan diren ne-
goziazioek blokeoa kentzeko ba-
lio ez badute, Zabalganeko hiru-
garren ikastetxe publikoaren 
eraikuntza are gehiago atzeratu 
daiteke.

"adMinistrazioa ez 
da ezer eGiten ari 
aldaialdeko eGoera 
desBlokeatzeko"
aldaiaBerri Gurasoen elkartea

2015/02/17
"Aldaialde ikastetxearen 
proiektua aurrera doa! 
Gure ekimena hirigintza 
batzordean aurkeztu eta 
gero, Udalak eta 
Jaurlaritzak ikastetxearen 
kokapena adostu dute".

Gorka Urtaran
Gasteizko alkatea

2019/01/28
"Aldaialde ikastetxearen 
hirigintzako tramitazio 
guztia amaituta dago, eta 
Eusko Jaurlaritzako 
Hezkuntza sailak eskola 
eraikitzeko baimena 
eskatu du".

itziar Gonzalo 
hiriGintza zineGotzia

2019/06/12
"2019-23 Hezkuntza 
Azpiegituren Plana 
aurkeztu da, ikastetxeak 
hobetu eta berriak 
eraikitzeko; Aldaialde 
ikastetxean 11 milioi euro 
inbertituko dira".

cristina Uriarte
hezkuntza sailBurua

ALEA 17

astekoak ekonomia

estitxU UGarte lz. de arkaUte
Hasi berria den erremolatxaren 
kanpaina azkena izan daiteke 
Araban. Izan ere, Miranda Ebro-
ko (Burgos, Espainia) Azucarera 
enpresak hurrengo kanpainarako 
finkatu duen prezioa "ez da nahi-
koa landaketaren kostuak berdin-
tzeko"; eta UAGAko nekazariek 
adostu dute erremolatxa gehiago 
ez landatzea. 

Azucarerak tonako 26 euro es-
kaini ditu, gehi osagarri bat azu-
kreak nazioarteko merkatuetan 

lortzen duen prezioaren arabera. 
Nekazarien kalkuluen arabera, 
berriz, prezio horretan hektarea 
bakoitzeko 500 euroko galerak 
izango lituzkete. "Gainera, osa-
garriaren prezioa ez dute zehaz-
tu, eta azken egunotan beheran-
tza doa", esan du sindikatuak.

Erremolatxa landatzen duten 
94 ustiategik osatzen dute neka-
zarien sindikatuaren taldea, eta 
Mirandako fabrikan jarduten duen 
kolektibo handiena da. Izan ere, 
Azucarerak aurten kontratatu 

duen azaleraren %34,5 UAGA sin-
dikatuko nekazariena da. Beraz, 
ereintzak utziz gero, fabrikaren 
etorkizuna ere baldintzatuta egon-
go litzateke. 

Santi Lopez de Agileta UAGAko  
batzar sektorialaren kideak azal-
du duenez, Azucarerak egin duen 
eskaintzarekin "landatzeko gogo 
gabe" gaude. "Ikusten ari gara ez 
ditugula kostuak berdinduko, eta 
horrela ezingo dugula erremola-
txarekin jarraitu". Hortaz, multi-
nazionalari negoziazioari berriz 
ekiteko eskatu dio.

Raul Beitia sindikatuko erremo-
latxa sektorearen lehendakariak 
adierazi duenez,erremolatxa lan-
datzen jarraitu nahi dute "baina 
ez edozein preziotan". Beitiak 
azpimarratu du sektoreak inber-
tsio handiak egin dituela azken 
urteetan British Sugar multina-
zionalarekin lortutako akordioa 
betetzeko, eta ez dutela onartuko 
aldebakarreko erabakia. Tonako 
30 euro ordaintzea eskatzen dute.

Erremolatxaren kanpaina abiatu da Araban; azkena izan daiteke Azucarerak prezioak igotzen ez baditu. uAgA

tonako 26 euro eskaini du azucarerak, gehi osagarri bat azukreak 
nazioarteko merkatuetan lortzen duen prezioaren arabera. arabako 
nekazariek diote prezio horrekin ez dituztela kostuak berdinduko.

erremolatxaren 
landaketa, airean

astekoak gizartea

Mikel BUrUaGa Gasteiz 
Koldo Mitxelenako hainbat ira-
kasleren lan boluntarioari esker, 
auzolanean, euskarazko eduki 
zabala eskegi dute Oroimenaren 
Harra izeneko webgunean. Proiek-
tua ikastetxe honetan jaio den 
arren, "guztiontzat irekia" izatea 
nahi dute. Horretaz gain, Euskal 
Herrian egin diren lan asko gune 
bakar batean biltzea erabaki dute, 
hezkuntzan lanean ari direnek 
oroimen historikoa eskolara era-
matea "errazago" izan dezaten.

Bertan, oroimen historikoarekin 
zerikusia duten tresna ezberdinak 
daude eskuragarri. Besteak beste, 
unitate didaktikoak, testuen lan-
ketarako bitartekoak, baliabide 
historikoak edota oroimen histo-
rikoa lantzen duten webguneen 
loturak.

Egitasmoaren sustatzaileek azal-
du dutenez, irakasleen artean gai 
honen inguruko kezka nabarmen 
handitu da, ikasleek gero eta gu-
txiago ezagutzen baitute "aurre-
ko belaunaldiek 1936ko gerran 

eta Francoren diktaduran bizi 
behar izan zutena".

Hortaz, haien helburu nagusia 
hezkuntzaren bidez belaunaldi 
berriek "iraganean isilarazi eta 
ezkutatu zuten horren inguruko 
egia" ezagutzea eta bilatzea da. 
Horretarako, ezinbestekotzat jo 
dute hezkuntza komunitatearen 
inplikazioa.

Belaunaldiz belaunaldi, trans-
misio bidez jasotakoaren ondorioz, 
garai horretan gertatutakoak "isi-
larazi edo ezkutatu" beharrean, 
orainera ekartzeko beharra ikusi 
dute irakasle hauek. Transmisioa 
garai ezberdinak lotzeko balio 
duen katea dela azpimarratu dute, 
"garai ezberdinetako katebegiak 
lotzen dituena".

Amaia Serrano EHUko irakaslea 
eta Espainiako Gerra euskal no-
belagintzan tesiaren egilea eta 
Txema Flores Araba Gerran 1936 
liburuaren idazlea izan dira Kol-
do Mitxelena institutuan burutu 
den aurkezpenean, egitasmoaren 
bultzatzaileei laguntzen.

'Oroimenaren harra' proiektuaren webgunea aurkeztu dute. kOLDO miTxELENA

oroimena, 
eskolatik gertu
Gasteizko koldo Mitxelena institutuan, oroimen historikoa eskolara 
eramateko egitasmo berria abiatu dute. 'oroimenaren harra' 
proiektuaren oinarri izango den webgunea jendaurrean aurkeztu dute.

esanak zenBakitan

"Demokraziaren aldeko 
eta terrorismoaren 
kontrako tresna baliotsua 
izan da Estatutua"

ana Morales 
PPko Batzarkidea
Iturria: Radio Vitoria

Graduatuak
Farmazia fakultateko 
graduazio ekitaldia egin dute 
Gasteizko europa kongresu 
jauregiaren Maria Maeztu 
auditorioan. honako titulazioetan 
ikasketak amaitu dituzte graduatu 
berriek: 113 Farmaziako Graduan, 
39 elikagaien zientzia eta 
teknologiako Graduan, 36 
ingurumenaren zientzietako 
graduan eta 56 ikasle Giza 
nutrizio eta dietetikako graduan.
ekitaldiaren buru nekane 
Balluerka lasa ehuko errektorea 
izan da.

244

Milioiak
arabako toki erakundeek  3,9 
milioi euro gehiagorekin itxiko dute 
urtea. arabako toki 
administrazioaren eta Finantzen 
lurralde kontseiluak egin duen 
kalkuluaren arabera, herrialdeko 
kuadrilla, udal eta administrazio 
batzarren baliabideak %2,5 haziko 
dira. 2020rako toki erakundeentzako baliabideek gora egingo dutela 
uste dute: toki erakundeak Finantzatzeko Foru Funtsa 235,8 milioi 
eurora iritsiko da. Bestalde, lurralde kontseiluan kalkulatu dute 2019ko 
obra eta zerbitzuen Planerako hornidura ere handiagoa izango dela 
jakinarazi dute, 16,4 milioi eurokoa, hain zuzen.

4

emakumeak
'emakumeak-mujeres' 
izeneko karta-sorta prestatu du 
Gasteizko udalak emakumeak, 
haiek historian egin dituzten 
ekarpenak ikusarazteko xedez. 
isabel ruiz ilustratzailearen 
liburuetan oinarritzen da karta-
jokoa. emakume bakoitzaren 
irudiaz gain, hari buruzko hainbat 
informazio agertzen da, eta baita 
haren lorpen nagusia. ada 
lovelace,
alice Guy-Blache,
amelia Mary earhart edo angela 
davis dira horietako batzuk.

53

astekoak laburrean

"Mila esker denori, 
ohorea  izan da Gasteiz 
errebelde eta 
inkonformista babestea" 

antxon BelakortU
eh Bilduko Batzarkidea
Iturria: Twitter

"Francisco Franco 
Fundazioa 
ilegalizatzeko 
momentua da orain"

josU iBarGUtxi
FrankisMoaren aurkako PlataForMa
Iturria: Radio Vitoria

astekoak laburrean

EA barruan hauteskunde prima-
rioen prozesua gidatzen duen 
batzordeak ez du onartu Maiorga 
Ramirez sektore kritikoko hauta-
gaiak bere hautagaitza primarioe-
tatik kanpo uzteko erabakiaren 
kontra aurkeztutako helegitea. 
Hortaz, hauteskunde primarioen 
beharrik ez dute izango, eta aste-
lehenean izendatuko dute Eba 
Blanco EAko idazkari nagusi.

Ramirezen helegitea 
baztertuta, Eba Blanco 
izango da EAko buru

Hautagai bakarra egonda, Blanco izango da EAko buru. EA

Jaurlaritzak egindako hauteskun-
deetarako boto aurreikuspenari 
buruzko azterlanaren arabera, 
Araban agertoki politikoa bere 
horretan mantenduko da. EAJ 
lehengo indarra izango litzateke, 
PSE bigarrena, Elkarrekin Podemos 
hirugarrena eta EH Bildu lauga-
rrena. Azkeneko eserlekua, ordea, 
EH Bildu eta PPren arteko lehia 
estuan erabakiko litzateke.  

Alderdien arteko lehia 
estua errepikatuko da 
hurrengo bozetan

Azaroaren 10ean izango dira bozak. ALEA

Arrazoi pertsonalak direla-eta, 
dimisioa aurkeztu du aste honetan 
Legutioko alkate Cesar Fernandez 
de Gamarrak (EH Bildu). Ekainean 
kargua hartu zuen, baina bere lana 
eta alkatetza bateragarri egiteko 
zailtasunak dituela azaldu du, eta 
uzteko erabakia hartu du. Haren 
ordez, zerrendako bigarren zine-
gotziak, Iñaki Lopez de Bergarak, 
hartu du aginte makila.

Dimisioa aurkeztu du 
Cesar Fdez. de Gamarra 
Legutioko alkateak

Dagoeneko 5.000 lagunek baino 
gehiagok hartu dute parte Zara-
maga auzoaren bihotzean egiten 
diren bisita gidatuetan. Ikasturte 
berrirako webgune berria eta ikas-
tetxeekin harremanak martxan 
jarri ditu Martxoak 3 Elkarteak.
Azken urteotan, Martxoak 3 Elkar-
teak "memoria gazteei transmiti-
tzeko" ekimen ezberdinak bultza-
tu ditu ikastetxeetan.

Martxoaren 3ko bisita 
gidatuak berriro 
martxan daude

5.000 pertsonak baino gehiagok parte hartu dute bisita gidatuetan. mArTxOAk 3 ELkArTEA

Arbasoen "tsunamia" Araban
herrialdeko hiru tokitan agertu dira antzinako arabarren aztarnak: Berantevillan neolitoko herrixka bat 
aurkitu dute, Villanañen erromatar garaiko eraikinak, eta kuartangon trikuharri bat induskatu dute.

estitxU UGarte lz. de arkaUte

Arabako edozein tokitan harri 
bat altxatu eta arbasoen 
aztarnak agertuko dira. Hala 
diote arkeologoek, eta hala 
frogatu dute azken asteetan. 
Berantevillan, Villanañen eta 
Kuartangon garrantzi handiko 
aurkikuntzak egin dituzte, 
Arabako historiaurretik Erdi 
Arora bizi ziren arbasoen berri 
emango dituzten aztarnak 
agertu baitira hiru herrietan; 
hondarrak jaso eta antolatu 
ondoren, ikerketa faseari ekingo 
diote.

Ondare Babesa enpresak eta 
Alfonso Aldai EHUko irakasleak 
gidatu dute Iparraldeko San 
Sebastian trikuharriaren 
inguruan egin den indusketa. 
Anda eta Katadiano artean dago 
hilobi megalitiko hori, eta beste 
hirurekin batera osatzen du 
Kuartangoko trikuharri-gunea.

Tumulu handiena da: 3,5 
metroko altuera eta 40 metroko 
diametroa ditu; orain dela 5.200 
urte eraiki zuten, eta 2.000 urtez 
erabili zuten jendea 
hobiratzeko. Iaz, ehunka 
gizakiren hezurrak, garezurrak, 
zeramikak, silexa eta metala 
aurkitu zituzten bertan. Aurten, 
berriz, hilabeteko lana egin 
dute hilaren ganbarara sartzeko 
korridorea aurkitzeko. Alta, ia 
hiru metroko sakonera 
induskatu eta gero, alboko 
lauza bat soilik aurkitu dute, 
baina beste bat falta da. 

Halaber, arkeologoek ikusi dute 
iparraldeko eta hegoaldeko 
tumuluaren paretak erabat 
desberdinak direla: "Zalantza 
gehiago ditugu orain hasieran 
baino", esan dute. Trikuharria 
induskatzen jarraitu beharko 
dute aurrerantzean, 

tumuluaren garapen historikoa 
ezagutzeko.

toberako herri zaharra
Euskal Herrian orain arte 
aurkitu duten Neolitoko herri 
bakanetakoa da Toberan aste 
honetan bertan deskubritu 

Iparraldeko San Sebastian trikuharrian indusketa egin dute hil honetan. ONDArE bAbESA

Toberako Los Cascajosen silex mazo bat aurkitu dute, besteak beste. ANDONi TArriÑO

dutena. CENIEHk zuzendutako 
talde batek prospekzio 
magnetikoaren teknika erabili 
du Berantevillako Los Cascajos 
izeneko parajean, eta Neolitoko 
gela batzuen egiturak antzeman 
dituzte. Giza Eboluzioaren 
Ikerketa Zentroko ikertzaile eta 
geologo Andoni Tarriñok gidatu 
du indusketa.

"Egitura lineal ugari aurkitu 
ditugu, horietako batzuk 
zirkularrak dira, eta 10-20 
metroko diametroa duten 
etxolak direla uste dugu; 
halaber, bestelako egiturak ere 
igarri daitezke, putzuak, 
hobiak…", azaldu du Tarriñok. 
Ofitako mazo bat ere aurkitu 
dute toki horretan.

1980ko hamarkadan egindako 
indusketetan bildutako 
materialengatik (silex, 
zeramikak, aizkorak…), 
arkeologoek uste zuten toki 
horretan herrixka bat egon 
zitekeela. Iaz, Los Cascajos 
inguruak induskatzen hasi 
ziren, eta aurten, lana osatzeko, 
lurraren anomalia magnetikoak 
identifikatu dituzte, guztira 7,3 
hektareako azaleran.

Araikoko mendatean, 
Pozarrate izeneko eremuan, 

Neolitoko meatzariek ustiatu 
zuten silex harrobiarekin lotu 
du Tarriñok Toberako herrixka. 
Izan ere,  2,15 kilometro baino 
ez daude Pozarrate eta Los 
Cascajos artean. 

Erromatarrak Gaubean
Hirugarren aurkikuntza, 
Gaubeako Villanañe herriko 
Ibarrako zelaian jazo da. Ur 
zikinak eramateko kolektore 
bat jartzeko obrak agerian utzi 
du Burdin Arotik Erdi Arora 
okupatuta egon zen ingurune 
bat; eta horretan, Erromako 

Inperioaren garaiko tamaina 
handiko hiru eraikinen aztarnak 
agerian geratu dira. Ustez, I. 
mendean altxatu zituzten 
eraikinak antzinako beste 
batzuen gainean, eta hiru edo 
lau mendez erabili zituzten. 

Quark arkeologia enpresak 
egin du obraren kontrol 
arkeologikoa, eta iragan astean 
zabaldu zuten aurkikuntza 
Gaubeako herritarren artean. 
Leandro Sanchez arkeologoak 
azaldu duenez, Burdin Arotik 
okupatuta egon den espazio 
bat da, eta gero, erromatar 
herrixka bat eraiki zuten 
bertan, nahiko inportantea. 
"Uste dugu Espejotik ateratzen 
den galtzadarekin lotuta 
dagoela, kostaldea eta meseta 
lotzeko".

Erdi Aroko zeramikaren 
aztarnak ere aurkitu dituzte 
Ibarrako zelaian, eta 
horrenbestez, arkeologoen 
hipotesien arabera, I. mendetik 
IV. edo V. mendera arte erabili 
zuten espazioa garaiko 
biztanleek. "Erromako 
Inperioaren ostean hustu egin 
zen, eta Erdi Goi Aroan 
birpopulatu zuten". Lanek 
jarraitzen dute bertan. 

Villanañeko Ibarrako zelaian hiru eraikin aurkitu dituzte. quArk ArkEOLOgiA

Euskara, espazio berrietara
2020ko azaroan ospatuko den euskaraldiaren aurretik, simulakroa deitu duten saioa egiten ari dira aste 
honetan lautadan. ariketa honetan, entitateei "beste pauso bat" emateko galdegin diete.

anakoz aMenaBar

Hurrengo urtean izango den 
Euskaraldia prestatzen 
joateko, Simulakroa egiten ari 
dira egunotan Lautadan. Zazpi 
egunez, igandera bitartean, 
martxan dira berriz ere ahobizi 
eta belarriprestak. 
"Simulakroan parte hartzeko 
ez zen izena eman behar, 
Euskaraldian egin genuen 
moduan, eta zortzi gunetan 
banatutako txapekin hartu du 
bakoitzak bere rola", azaldu du 
Asier Lafuente Lautadako 
Euskararen Komunitateko 
kideak. Euskara hitz egiteko 
gaitasunak gaitasun, norberak 
simulakroan hartuko duen 
portaeraren arabera banatu 
dituztela gogoratu du.

Simulakroan, gainera, 
2020ko azaroan egingo den 

Euskaraldiaren aurrekari gisa, 
beste pauso bat gehiago eman 
dute, eta norbanakoekin 
batera, entitateek ere paper 
garrantzitsua dute. Aurretik 
konpromiso "arinagoa" eskatu 
zitzaien, langileen artean 
euskara sustatu eta 
Euskaraldiaren berri ematea; 
oraingoan, berriz, hizkuntza 
ohiturak aldatu nahi dituen 
erabaki behar dute entitateek, 
eta horren arabera "arigune" 
bat osatu nahi duten 
proposatu diete. "Hortik 

aurrera, enpresa horretan 
euskaraz aritzeko gunea osatu 
behar dute, talde horretan 
euskaraz egiteko 
konpromisoarekin". Lafuentek 
gogoratu moduan, 105 
entitatetan egiten ari dira 
ariketa egun hauetan, eta 
beste batzuk aktibatzeko 
bidean daude. "Arigune 
horietan askoz errazagoa da 
ahobizi edo belarripest izatea, 
kide guztiek euskaraz ulertzen 
dutelako". Arigune horietan 
dagoeneko euskaraz egiten 
badute "ohitura hori 
finkatzeko" balio duela azaldu 
dute.

Hiru hizkuntza praktika 
normalizatu nahi ditu 
ekimenak: ulertzen duenari 
euskaraz egitea nahiz eta 
solaskideak erdaraz erantzun, 
ezezagunei lehenengo hitza 
euskaraz egitea eta talde 
erdaldunetan ere ulertzen 
dutenekin euskaraz egitea 
normala izatea. 

2016an hasi ziren Lautadan 
euskararen aktibazio saioekin, 
eta geroztik "aldaketa" sumatu 
dela dio Lafuentek. "Guztiekin 
irabazi ditugu harreman 
berriak eta euskaraz egiteko 
espazio berriak, aurretik 
sentitzen ez genuen 
konpromisoa ekarri dute saio 
hauek". Esperientzia horren 
berri ematen du, hain zuzen, 
Lautadako Euskararen 
Komunitateak prestatu duen 
dokumentalak, alea.eus-en 
ikus daitekeena. 

105 entitate BatU 
dira, zazPi eGUnez, 
laUtadako 
eUskaraldiaren 
siMUlakrora

Lautadako hainbat enpresa eta denda batu dira ariketara. EuSkArArEN kOmuNiTATEA

Klasiko garaikideak eszenara
xVi. Bernaola Jaialdia urriaren 26an hasiko da eta azaroaren 28ra arte iraungo du. doako 13 kontzertu 
izango dira Gasteizko kontserbatorioan, arte ederren Museoan, artiumen edo araiako andra Mari aretoan.

estitxU UGarte lz. de arkaUte

Bernaola Jaialdiaren XVI. 
edizioak ospe handiko 
nazioarteko artistak eta lehen 
mailako euskal sortzaileak 
bilduko ditu musika 
garaikidearen inguruan, 
urriaren 26tik aurrera. Jack 
Quartet Amerikako Estatu 
Batuetako hari laukoterik 
garrantzitsuena ekarriko du 
herrialdera, eta proiekzio 
handia duten euskal artista 
asko ere egongo dira, hala nola 
Alfonso Gomez Gasteizko piano 
jotzailea edo Zukan hirukotea.

Musika klasiko garaikideari 
zuzendutako Bernaola jaialdia 
estreinaldien zabalkundea 
egiteko sortu zuten, eta 
teknologia berrien eta beste 
diziplina artistiko batzuen 
arteko interakzioa sustatzeko 
ere. Adierazpide modu berriak 
aztertzea, teknika instrumental 
berriekin esperimentatzea eta 
soinua baliabide 
elektroakustikoen bidez 
manipulatzea dira jaialdiaren 
bereizgarriak.

Egitarau eklektikoa
Asmo handiko egitaraua 
prestatu dute. Besteak beste, 
azpimarratzekoa da Jabi 
Alonsok txalapartaren inguruan 
egin duen AmetsOLAK lanaren 
estreinaldia; edo Jeff Kaiser 
tronpeta jotzaileak eta Luis 
Tabuenca perkusio jotzaileak 
osatu duten The Forgetting 
Machine inprobisazio-bikoteak 

Systematic and Quantitative 
lana aurkeztuko duela. 

Halaber, United Instruments 
of Lucilin Luxemburgeko 
lehenengo ganbera taldeaz ere 
gozatu ahalko da; nazioartean 
entzute handia duen Markus 
Leoson perkusio jotzaile 
bakarlariaren errepertorio 
eklektikoa ezagutzeko aukera 
dago. Proxima Centauri eta 
Sinkro taldeek, berriz, Hego 
Amerikako sorkuntza 

musikalaren erakusgarri diren  
Cuelebre eta Sabia lanak 
aurkeztuko dituzte.

Bernaola Jaialdiaren edizio 
berria Araian eta Gasteizen 
egingo da, urriaren 26tik eta 
azaroaren 28ra arte. Guztira, 
hamahiru kontzertu eskainiko 
dituzte Jesus Guridi musika 
kontserbatorioan, Arabako Arte 
Ederren Museoan, Artium 
museoan eta Araiako Andra 
Mari Aretoan.  

Alfonso Gomez. bErNAOLA jAiALDiA

Jack Quartet laukotea. bErNAOLA jAiALDiA

Zukan hirukotea. bErNAOLA jAiALDiA

United Instruments of Lucilin. bj



26 ALEA

Hamaika saltsa

Edoskitzearena, beste 
hainbat konturekin 
bezala, norberak hartu 

beharreko erabakia da; eta 
soilik emango duen 
pertsonarena, ez beste inorena. 
Gainera, hainbat egoera suerta 
daitezke edoskitzea posible ez 
dena, edo bi aukerak tartekatu 
daitezkeena. Horientzat 
guztientzat aukerak daude; 
prestatutako formulak, 
esaterako.

Edoskitzeak, berez, elikadura 
behar bereziak sortzen ditu. 
Energia gastu handia 
suposatzen du, haurdunaldiak 
sortzen duena baino bikoitza 
izan daitekeena. Kontuan izan 
behar da, baita ere, edoskitze 
prozesuan epe desberdinak 
ematen direla, eta epe 
bakoitzak behar desberdinak 
sortuko dituela. 

Epean epekoa izanda ere, oro 
har, esnea ematen ari den 
pertsonak ondoko elikadura 
beharrak izango ditu; bai euren 
burua osasuntsu mantentzeko, 
baita esnearen kalitatea ona 
izateko ere. 

Proteinen beharrak gora 
egingo du. Normalean %10-12 
hartu behar badugu, 
edoskitzean %15 izango da. 
Animalia jatorri duten zein 
landare jatorria duten 
proteinak hartuko ditugu, 
landare jatorria dutenak beti 
proportzio handiagoan hartu 
behar direla kontuan izanik. 
Barazkijaleek ez dute inongo 
arazorik izan behar, lekaleek, 

zerealek zein fruitu lehorrek 
proteina kantitatea handia 
baitute. Gainera, azkeneko 
hauek kaltzio kantitate handia 
izan ohi dituzte, beraz, aukera 
ona izango dira.

Kaltzio eta fosforo beharrak 
ere gora egingo du. Esnekiak 
eta arrainak iturririk onena 
badira, kontuan izan behar 
dugu barazkietatik eta fruitu 
lehorretik ere jaso ditzakegula. 
Burdin beharra ere handitzen 
da, eta horretarako gogoan izan 
behar dugu burdina duten 
elikagaiak hartzen ditugunean 

C bitamina duten jakiekin 
hartu behar ditugula (piperrak, 
zitrikoak … ). Adibidez, dilistak 
edo haragia hartzen baditugu, 
piperrekin jango ditugu; eta 
postre moduan laranja bat. 
Inoiz ez esneki edo kafearekin, 
kaltzioak eta kafeinak 
burdinaren bereganatzea 
saihesten baitute, baita teinak 
ere. 

Eta, noski, likidoen beharrak 
izugarri gora egingo du; 
ondorioz, gehiago edan 
beharko da, eta fruta eta likido 
kantitate handia duten 
elikagaiak hartuko ditugu.

Elikadura osasungarri bat 
izanez gero, ez dugu 
gehigarririk beharko. Beraz, 
medikuak kontrakoa esaten ez 
badu, ahaztu botiketan 
aholkatzen dizkiguten pilula 
miresgarri horiek. Ondo jan eta 
gozatu!   

Edoskitzea

GeHiaGo edan 
BeHarko dUGU, eta 
likido asko        
dUten elikaGaiak 
HartUko ditUGU

PixAbAy

naGore encis0
nutrizionista

nutrizioa

Irailean Europako Ingurumen 
Bulegoak etengabe erabiltzen 
ditugun lau gailuk sortutako 

kutsadurari buruzko txosten 
berria argitaratu zuen. 
Dokumentu honetan 
mugikorrek, ordenagailuek, 
garbigailuek eta xurgagailuek 
berotze globalean duten efektu 
potentzialei buruzko datu 
harrigarriak ematen dira. 
Hamazortzi orriko txosten 
honetan azaltzen digutenez, 
orokorrean, gailu hauen 
biziraupena luzatzea berri bat 
erostea baino ekologikoagoa da. 
Zeintzuk dira hau baieztatzeko 
arrazoi nagusiak? 

Alde batetik, teknologia berriek 
eskatzen duten errendimendu 
bortitzari erantzuna emateko 
gailu ahaltsuagoak behar dira, 
eragiten duten aztarna 
ekologikoa larrituz. Bestetik, 
urtean biltegiratuta dauden 
produktuak, benetan saltzen 
direnak baino askoz gehiago 
dira, garatzaileek etengabe 
ateratzen baitituzte produktu 
berriak merkatura. Adibide bat 
jartzeko, Europako Batasunean 
biltegiratuta dauden 
ordenagailuen kopurua saltzen 
diren kopuruaren boskoitza da. 

Datu harrigarri gehiago 
ematen dizkigute. Gailu hauek 
sortzen duten berotze efektu 
potentziala haien bizitza osoan 
banatzen bada, mugikorren 
kasuan efektu honen ia hiru 
laurdenak produktua erabiltzen 

ez den etapari dagokie. Ba al 
zenekien lau mota hauetako 
dispositiboen erabilera urte bat 
luzatuko bagenu, bi milioi autok 
eragiten duten kutsadura 
ekiditea bezala izango 
litzatekeela? 

Beraz, kontsumitzaile 
arduratsuak heztea inoiz baino 
garrantzitsuagoa da. Bulego 
honek ematen dituen datuen 
arabera, mugikor batek eragiten 
duen aztarna ekologikoa 
konpentsatzeko hogeita bost 
urte pasa behar dira. Errealistak 
izanda, argi dago ez ditugula 
hainbeste urte emango mugikor 
berarekin, baina gaur egun 
kontsumismoaren aldeko jarrera 
hau aldatu behar dugu. 
Garbigailu edo ordenagailu bat 
apurtzen denean hau 
konpontzen saiatu behar gara, 
automatikoki berri bat erosi 
baino lehen. Azken asteotan 
ematen ari diren 
ingurumenaren aldeko 
mugimenduek behin eta berriro 
ohartarazi gaituzte: gure 
planetaren baliabideak 
mugatuak dira, eta naturan zein 
kliman eragiten ari garen kalteak 
konponezinak izateko puntura 
heltzen ari dira.  

Ba al zenekien...?

uNSPLASH

arrate sancHez
oreka it

teknoloGia

MUGikor Batek 
eraGiten dUen 
aztarna ekoloGikoa 
konPentsatzeko 25 
Urte BeHar dira

ALEA 27

Araban da, baina... zer herritan dago irudiko iturria?
ika eUskalteGia

Denbora-pasak

Lehiaketan parte hartu nahi baduzu, eman erantzuna gure webgunean:
alea.eus/bereziak/ika31

Kate-luzea
toki-eder ikastola - 5.B

Nola jolastu

1. Norbait boluntario aurkezten da 
harrapatzen hasteko. Horrek beste 
bat harrapatu beharko du. 

2. Bat harrapatzen duenean 
eskutik heldu eta binaka joan 
behar dira besteak harrapatzera.

3. Horrela katea osatuz joango da 
guztiak harrapatu arte edo bat 
gelditu arte.

OHARRA: Ezin da harrapatu katea 
apurtuta badago.

Irakurleen txokoa

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/harpidetzak/

Irabazleak: 
Gorbeia zinemarako sarrera: Maria Diaz de Lezana Merino (Gasteiz).
Ibernalo landetxean bazkaria: Maxi Portilla (Gasteiz).

"Zaldi Urdina" antzezlana
Bi sarrera bikoitz

Azaroaren 19an 'Zaldi Urdina' izeneko 
antzezlana aurkeztuko da Gasteizko 
Principal Antzokian, 20:30ean. ALEAk bi 
sarrera bikoitz zozkatuko ditu. Parte hartu 
azaroaren 6a baino lehen; azaroaren 8ko 
ALEAn publikatuko ditugu irabazleen 
izenak.

parte hartU  www.alea.eus/zozketakzozketak

Museo del Organo jatetxea
Bazkari begetarianoa

Gasteizko Museo del Organo jatetxe 
begetarianoan, astelehenetik ostiralera 
bitartean, bi pertsonarentzako eguneko 
menua zozkatuko du ALEAk. Parte hartu 
azaroaren 6a baino lehen; azaroaren 8ko 
ALEAn argitaratuko dugu irabazleen izena.

Euskararen agenda

musiKa

LAuDio Borja estankona
Arrastiak Faktorian zikloaren barruan 
eskainiko du kontzertua.
Ostirala 25, 20:00etan, Faktorian.

antzErKia

AGuRAin 'akelarre Foc'
Sorgin gauak egitarauaren barruan, 
Lekittoko Deabruak konpainiaren 
eskutik.
Larunbata 26, 21:00etan, Dulantzi 
kaletik abiatuta. 

bErtsoLaritza

izARRA Plaza librea
irati Anda eta Andere Arriolabengoa 
bertsolariekin.
Igandea 27, 13:00etan, plazan. 

hitzaLdia

GAstEiz 'kaosen ordena'
idoioa ugalderen eskutik, marokora 
egindako bidaiaren argazki-hizki 
aurkezpena. gasteiztarrak Arraun The 
World lehiaketa barruan.
Astelehena 28, 19:00etan, Dazz 
tabernan.

GAstEiz 'Hizkuntza gutxituak: 
iraun ala bizi'
beste herrialde batzuetan komunitate 
indigenek bizi duten egoera 
aurkeztuko dute.
Asteartea 29, 19:00etan, Oihaneder 
Euskararen Etxean.

haurraK

LAuDio 'amona joxeparen 
istorioak' antzerkia
Sorgin Zapatuak zikloaren barruan. 
Patata Tropikala taldearekin. 
jarraian, askaria eta eskulan saioa.
Larunbata 26, 17:30ean, frontoi 
etxean.

bEstELaKoaK

GAstEiz oihanederren jaia
bost urteko ibilaldia ospatzeko 
jaialdia. jan-edanak, ikus-
entzunezkoak eta musika.
Ostirala 25, 20:00etan, Falerinan.

GAstEiz 'jainkoak ez dit 
barkatzen'
Euskal Zinema Dokumentalaren 
Astearen barruan. josu martinezek 
zuzendutako dokumentala. Ostean, 
dokumentalaren inguruko solasaldia 
izango da.
Ostirala 25, 20:00etan, Vital 
Fundazioa kulturunean.

AgenDA  Urriaren 25etik 31ra

duPla

MuRGiA 'aioko' txotxongiloak
Zurrunka Teatro antzerki taldearen 
eskutik, 'Aioko' txotxongilo eta itzal 
ikuskizuna aurkeztuko dute; Azkartxin 
eta moteltxin protagonisten 
abenturak. Eñaut gorbea eta Nerea 
Ariznabarretaren antzezlana, mariano 
Hurtadoren musika eta Amaia 
garrosaren soinu eta argiekin. 
Igandea 27, 18:00etan, udaletxean.






